
Berrikuntza epe luzerako 
inbertsioa da, eta, 
hazkunde-aldietan sustatuta, 
atzeraldiei aurre egin 
diezaieke 

Krisiak erakutsi du berrikuntzak 
zelako garrantzia duen enpresen 
eta gizartearen iraunkortasunerako; 
horrenbestez, berrikuntza hazkunde-
aldietan sustatzea atzeraldiei ahalik 
eta baldintzarik egokienetan aurre 
egiteko bidea da. Baina berrikuntza 
ez da sortuko ingurune egokirik gabe. 
Akatsa onartzen duen kulturak baino 
ez du ekintzailetza eta berrikuntza 
sustatzen. Horiek dira Accenturerekin 
lankidetzan egindako Fundación de la 
Innovación Bankinter fundazioaren azken 
argitalpenaren hasierako premisetako 
batzuk. Argitalpenaren izena hauxe 
da: «El arte de innovar y emprender». 
Horren ondorioak aurkeztu zituen, 
Deustuko Unibertsitatean, Peter Nicholson 
Kanadako Akademia kontseiluko sortzaile 
eta presidente ohiak. Fundación de la 
Innovación Bankinter fundazioaren Future 
Trends Forumeko (FTF) adituek uste dute 
oso zaila dela zehaztasunez definitzea 
zer den berrikuntza, baina, azkenean, 
honakoa diote: nahikoa da oinarriak 
zeintzuk diren jakitea, sustatu ahal 
izateko. 

Bernabé Unda Industria 
sailburuak Deustuko 
Unibertsitateko Ekonomia 
eta Enpresa Zientzietako 
graduondoko tituluak banatu 
ditu

Joan den martxoaren 4an, Ekonomia 
eta Enpresa Zientzien Fakultateko 
graduondoko tituluak banatu ziren. 
Ekitaldiaren barruan, Eusko Jaurlaritzako 
Industria, Berrikuntza, Merkataritza 
eta Turismo sailburu Bernabé Undak 
hitzaldi bat eskaini zuen: «Las empresas: 
la pieza clave de nuestro sistema de 
competitividad». Ekitaldi horretan 
diplomak banatu zitzaizkien programa 
hauek egin dituzten ikasleei: European 
& International Business Management 
Masterra, Giza Baliabideetako 
Unibertsitate Masterra, Finantza Masterra 
eta Kontu Ikuskaritzako Masterra.

Juan Echano eta María Soledad Gil

Ignacio Goitia, «Artea gozatu» programan parte hartzen

Erakunde kolektiboei eta 
administratzaileei buruzko 
doktoregoko tesia

María Soledad Gil Nobajas irakasleak 
otsailaren 25ean defenditu zuen 
doktoregoko tesia, «Entes colectivos 
y administradores: aproximación a 
un sistema de responsabilidad penal 
concurrente» izenekoa, eta Europako 
doktore titulua lortu zuen, bikain cum 
laude kalifikazioarekin.  Epaimahaiko 

kideen aburuz, ikerlan horrek ekarpen 
sendoa egin dio pertsona juridikoen 
eta beste erakunde kolektibo batzuen 
erantzukizun penalaren dogmatikari, 
eta gaur egun garrantzi handia du, 
Zigor Kodea berritzen duen 5/2010 
Lege Organikoa, ekainaren 22koa, 
duela gutxi sartu delako indarrean eta 
erantzukizun penal mota hau lehenengoz 
ezarri duelako espainiar ordenamendu 
juridikoan. 

Topaketak margolariekin 
Aisiazko Ikaskuntzen 
Institutuan

Arteak gozatu proiektuaren barruan, 
hainbat margolari hurbildu dira Deustura. 
Martxoaren 7an, Ismael Iglesias; apirilaren 
5ean, Daniel Tamayo; eta maiatzaren 
9an, Ignacio Goitia izan ziren Aisiazko 
Ikaskuntzen Institutuko ikasleekin 
topaketak egiteko gonbidatuta hurbildu 
ziren artistak, ikastegi horrek artearen 

inguruan prestatutako etengabeko 
prestakuntzako programaren barruan. 
Bestalde, Deustuko Unibertsitateak Real 
Sitio de San Ildefonso aukeratu zuen 
bisitaldi tekniko gisa, Biltzar, Ekitaldi 
eta Azoken Antolaketako Unibertsitate 
Masterreko ikasle eta irakasleentzako 
aukerako bidaia egi+teko. Bidaia horretan 
elkartu ziren hainbat hiritako hogeita 
hamar ikasle. Helburuak hiru izan ziren: 
ikasleen prestakuntza osatzea, irakasleak 
birziklatzea eta profesionalak eguneratzea. 




